
Наша краіна невялікая па памерах, але беларускаму народу ёсць чым 

ганарыцца: Беларусь з’яўляецца культурнай, развітай краінай, якая мае 

зносіны з іншымі народамі. На жаль, сёння назіраецца збядненне ду-

хоўнага свету вучня, перанасычэнне яго свядомасці інфармацыяй з розных 

сродкаў масавай інфармацыі, страчваецца сувязь з культурнай спадчынай 

народа, змяняюцца многія жыццёвыя арыенціры падрастаючага пакалення. 

У пагоні за новымі формамі навучання мы часта забываем, што фарміра-

ванне ведаў па прадметах – гэта не адзіная задача ўстановы адукацыі. 

Надзвычай важным для нашай дзяржавы сёння з’яўляецца выхаванне гар-

манічна развітай асобы, здольнай да самавызначэння і самарэалізацыі. 

Задача настаўніка беларускай мовы і літаратуры – далучаць сваіх 

выхаванцаў да прыгажосці роднай мовы, культуры, выхоўваць павагу да 

гісторыі, традыцый роднага краю. 

“Беларуская мова” адносіцца да ліку найбольш важных вучэбных 

прадметаў, што складаюць аснову агульнай сярэдняй адукацыі. У адроз-

ненні ад іншых вучэбных прадметаў беларуская мова выконвае дзве функ-

цыі: прадмет вывучэння і сродак вывучэння ўсіх астатніх дысцыплін. Таму 

ад узроўню выкладання беларускай мовы ў школе залежаць поспехі вучняў 

не толькі ў авалоданні самой мовай як сродкам зносін, але і ўсімі астатнімі 

вучэбнымі прадметамі. “Курс беларускай мовы мае на ўвазе вырашэнне 

стратэгічнай мэты – падрыхтоўку сродкамі гэтага прадмета 

высокаадукаванай, высокакультурнай моўнай асобы”, – чытаем у 

Канцэпцыі вучэбнага прадмета “Беларуская мова”[1, с. 3]. 

Якім чынам забяспечыць такую моўную і маўленчую падрыхтоўку 

вучняў, якая дазволіць карыстацца словам ва ўсіх сферах жыццядзейнасці? 

Як вырашыць праблему эфектыўнасці ўрока? Вырашэнне гэтай праблемы 

можа мець шмат варыянтаў. Ключом да вырашэння гэтай праблемы стала 

выкарыстанне на ўроках беларускай мовы мясцовага краязнаўчага 

матэрыялу, які дапамагае натуральна і арганічнаь злучыць тры важныя 

мэты: навучальную, развіваючую і выхаваўчую.  

У 2000 годзе пачалася апрабацыя сацыяльна-педагагічнай інавацыі 

“Этнашкола”. Мэтай даследавання стала стварэнне дзеючай мадэлі новага 

тыпу школы як сродку ўзнаўлення фальклору і этнізацыі асобы, якая дае 



рэальныя магчымасці для выхавання чалавека з глыбокай базавай і 

этнамастацкай адукацыяй. Настаўнікі-прадметнікі разам са сваімі вучнямі 

сустракаліся з цікавымі людзьмі Полаччыны, запісвалі народныя песні, 

казкі, легенды і паданні, знаёміліся з традыцыямі і абрадамі беларусаў. У 

выніку гэтай дзейнасці ў 2001 годзе ў школе адкрыўся музей каляндарна-

абрадавых традыцый, які носіць статус народнага. 

Фальклорныя знаходкі, сабраныя навучэнцамі падчас экспедыцый, 

паходаў цесна пераплятаюцца з канвой урока па мове. Прыказкі і 

прымаўкі, народныя песні, казкі, легенды і паданні, традыцыі і абрады 

беларусаў можна ўключаць у работу пры вывучэнні любой тэмы, на 

любым этапе ўрока, выкарыстоўваючы яго як моўны матэрыял.  

Настаўнікамі-прадметнікамі распрацаваны дыдактычныя матэрыялы, 

падрыхтаваны матэрыялы для правядзення экскурсій у школьным музеі 

каляндарна-абрадавых традыцый, арганізавана падрыхтоўка навукова-

даследчых прац вучняў, прысвечаных пытанням захавання народных 

традыцый, жыццю і дзейнасці знакамітых землякоў, дзеячаў культуры. 

Краязнаўчы матэрыял прабуджае цікавасць, жаданне пазнаваць, 

даследаваць, эксперыментаваць, бо тая гістарычная і прыродная прастора, 

якая разглядаецца пры вывучэнні краязнаўчага матэрыялу, непасрэдна 

звязана з рэальным жыццём дзіцяці, яго сям’і, знаёмых, яго вуліцы, вёскі. 

Яна яму блізкая і зразумелая. Напрыклад, пры вывучэнні такіх тэм, як 

“Алфавіт” (5 клас), ”Уласныя назоўнікі” (6 клас) можна прапанаваць 

запісаць у алфавітным парадку назвы вёсак свайго краю, вуліцы вёскі або 

прозвішчы сваіх суседзяў. Вывучаючы словаўтварэнне, робім марфемны і 

словаўтваральны аналіз слоў – назваў вёсак (на выбар), разважаем над 

паходжаннем назваў вёсак, вуліц, паказваем спосаб утварэння гэтых назваў 

(напрыклад, Сарнаполле, Залессе, Замхі, Дзявічкі, Шумацёнкі і інш.) 

Мэтазгодна пад час правядзення такіх урокаў арганізоўваць краязнаўчыя 

хвілінкі. Загадзя падрыхтаваны вучань выступае з паведамленнем пра 

паходжанне вёскі або вуліцы. Такая форма работы дапамагае фарміраваць 

навыкі і ўменні публічна гаварыць, дастойна трымацца, што вельмі важна 

пры падрыхтоўцы да розных творчых конкурсаў. 

Пра тое, што нашы продкі з павагай ставіліся да свайго, кроўнага, 

роднага, сведчаць творы вуснай народнай творчасці, якія з выкарыстоўваюцца 

ў навучальнай дзейнасці. Напрыклад, пры вывучэнні такіх тэм, як “Тыпы 

сказаў па мэце выказвання і інтанацыі”, “Зваротак”, “Простая мова і дыялог”, 

шырока выкарыстоваюцца народныя песні, казкі і легенды, запісаныя ад 

старажылаў вёсак Палатоўскага краю. Тэксты фальклорных твораў падаём 

амаль у першапачатковым выглядзе, таму, на нашу думку, выкарыстанне іх 

пры вывучэнні дыялектных слоў з’яўляецца мэтазгодным.  

Прывядзем некалькі прыкладаў: 

1.“Есьлі за нядзелю да Каляд ад сонца са стрэх снег пацячэць, 

значыць за нядзелю да Іллі будуць жыта жаць”(в.Гаравыя,Полацкі раён). 



2.“На Саракі,еслі сонца да абеда, выйдзець з нары барсук,паглядзіць, 

увідзіць свой цень і пойдзець у нару – значыць, вясна будзець позняя.  

А еслі ўжо да абеда хмарна, ён выдзець, паглядзіць, ня ўвідзіць свой цень – 

значыць, ён будзець хадзіць па верху і вясна будзець ранняя”  

(в. Мураўшчына, Полацкі раён). 

3. “На Благавешчанне бацян прылятае. Дзеўкі маладыя меркавалі 

ўвідзець яго лятучым,каб замуж выйсці. А як на гнязьдзе сядзіць – дзеўка не 

глядзіць на бацяна, каб у дзеўках не сядзець” (в. Цешылава, Пастаўскі раён). 

Пад час працы на ўроку вучні ўспамінаюць назвы народных свят, 

знаёмяцца з павер’ямі і прыкметамі, вызначаюць асаблівасці гутарковага 

стылю, знаходзяць дыялектныя словы, выпраўляюць тэксты ў адпаведнасці 

з нормамі літаратурнай мовы. 

На ўроках мовы тэкст – асноўная крыніца фарміравання камуніка-

тыўных кампетэнцый і развіцця маўленчых навыкаў. 

Творчая група настаўнікаў беларускай мовы і літаратуры нашага ра-

ёна (у тым ліку і я) падрыхтавала зборнік метадычных матэрыялаў “Лінг-

вакультуралагічны падыход да навучання беларускай мовы”. Палатоўская 

зямля заўсёды славілася талентамі, у розныя часы тут нарадзіліся,жылі, 

працавалі героі Вялікай Айчыннай вайны, знакамітыя мастакі і пісьмен-

нікі. Настаўнікамі школы падрыхтаваны “Даведнік «Адукацыйныя 

маршруты маёй малой радзімы»”. Адзін з маршрутаў прысвечаны жыццю і 

творчасці знакамітага мастака Івана Фаміча Хруцкага – майстара 

нацюрморта, партрэта і пейзажу, які жыў у нашай мясцовасці. 

Цікавай формай работы з'яўляюцца урокі- экскурсіі. Інфармацыя, 

якую вучні атрымліваюць пад час урокаў-экскурсій, з’яўляецца выдатным 

матэрыялам пры правядзенні ўрокаў па развіцці маўлення: сачыненне-

апісанне помніка гісторыі, сачыненне-апісанне знешнасці чалавека, вусных 

і пісьмовых паведамленняў. 

Краязнаўчы матэрыял таксама прыдатны для складання крыжаванак, 

правядзення фізкультхвілінак (напрыклад, лічылкі, запісаныя ад 

старажылаў вёскі). 

У краязнаўчай дзейнасці вялікае значэнне мае школьны музей калян-

дарна-абрадавых традыцый. Гэта тая прыступка, дзе ў працэсе навучання і 

выхавання вучні далучаюцца да багатай нацыянальнай культуры, 

спацігаеюць і асэнсоўваюць свае карані, спазнаюць скарбонку народнай 

мудрасці. Наведваючы музей, навучэнцы акунаюцца ў даўніну.  

У экспазіцыі шмат прадметаў сялянскага побыту: калаўроты, прасы.  

У куфры захоўваюцца ручнікі, вышыўкі, абрусы, адзенне. Усе прадметы 

сабраныя пад час вандровак па вёсках Палатоўскага сельскага савета. 

Унікальнасць гэтага музея ў тым, што экспанаты дэманструюцца ў 

час правядзення музейных урокаў пры вывучэнні тэм “Устарэлыя словы”, 

“Сінонімы”, “Дыялектныя словы”. Менавіта тут вучні могуць убачыць 

прадметы, якія ўжо не ўжываюцца ў побыце беларуса (прасніца, калаўрот, 



каромысел, дзяжа, пранік, начоўкі, маслабойка). Назвы посуду, прылад 

працы – цудоўны матэрыял пры вывучэнні назоўніка і прыметніка. Вучні 

вызначаюць лексічнае значэнне гэтых слоў, складаюць з імі словазлучэнні 

і сказы. Такія ўрокі фарміруюць арфаграфічныя, пунктуацыйныя, 

стылістычныя ўменні, узбагачаюць мову, развіваюць памяць вучняў. 

Далучэнне да традыцый народа ідзе праз сучасныя метады 

навучання, даследчую, пошукавую і праектную дзейнасць. Праца над пра-

ектамі на тэмы “Ручнік у побыце беларуса”, “Легенды і паданні Пала-

тоўскага краю”, “Некаторыя асаблівасці ўжывання дзеясловаў у гаворках 

жыхароў Віцебскага Паазер’я”, “Жаргонная лексіка ў мове сучаснай мо-

ладзі” і інш. фарміруе ў вучняў даследчыя ўменні, пры гэтым развіваюццца 

навыкі самастойнай працы, працы ў групах.  

Такім чынам, краязнаўчы матэрыял узбагачае змест урока, развівае і 

падтрымлівае высокі матывацыйны ўзровень вучэбнай дзейнасці, павышае 

эфектыўнасць урока.  

Навучанне роднай мове і літаратуры ў сучаснай школе сёння 

разглядаецца ў непарыўнай сувязі з развіццём, выхаваннем і раскрыццём 

патэнцыялу вучня. Імклівы тэмп жыцця дыктуе свае ўмовы. На сённяшні 

дзень мала выпусціць са школы вучня з добрым узроўнем выхавання і 

добрымі адзнакамі. Адукацыя сёння павінна адпавядаць задачам, якія стаяць 

перад усім нашым грамадствам – гэта, перш за ўсё, дасягненне якасці. 

Выпускнік павінен быць здольным сваімі ведамі і ўменнямі адстаяць сваё 


